
årsmøte

Norsk Kulturarvs ærespris 2009:

nY VRI PÅ

- Engøyholmen 
Kystkultursenter 
fortener Norsk 
Kulturarvs ærespris for 
bevisst bruk av kyst-
kulturarv med nasjonal 
verdi gjennom langvarig 
innsats for handlings-
boren kunnskap, sa 
fagrådsleiar Jens Peter 
Ringstad da han grunn-
ga tildelinga under års-
møtet i Stavanger.

Engøyholmen ligg sentralt til i 
hamnebassenget i Stavanger. Sjølv om 
holmen dermed ligg i eit utprega press-
område, har Stavanger satsa på vern 
gjennom bruk av det gamle fiskefored-
lingsanlegget. Kystkultursenteret vart til 
ved at Fortidsminneforeningen og Rygja 
Kystlag gjekk saman med Byantikvaren 
i Stavanger om bevaring av to gamle og 
autentiske – men svært så falleferdige 
sjøhus. Etter eit stort restaureringsarbeid 
sto husa klare til bruk i 1990.
Engøyholmen Kystkultursenter kombi-
nerer vern og bruk av det verneverdige 
sjøhusmiljøet med arbeid for barn og 
unge.  I 1992 starta kystkultursenteret 
sitt sosialpedagogiske prosjekt med fø-
rebyggjande verksemd for barn og unge. 
Sia har 16 ungdommer frå stavangersko-
lane til kvar tid på omgang hatt Engøy-
holmen som eit viktig pustehol i ein ofte 
slitsam kvardag.  Også i fritida er Eng-
øyholmen mykje brukt som arena for ar-
beid med barn og unge.

Fylkesordførar Tom Tvedt i Roga-
land og styreleiar i Norsk Kulturarv In-
ger-Lise Skarstein stod for tildelinga av 
æresprisen – ein punsjbolle etter gam-
mal form frå Gjøvik Glassverk og eit di-
plom. Tvedt la vekt på at Engøyholmen 
Kystkultursenter er eit anlegg der mange 
hender er med, og der det blir levert re-
sultat på brei basis – både teoretisk og 
praktisk. Ikkje minst står det respekt av 
at senteret kombinerer handlingsboren 
kunnskap med eit viktig arbeid for barn 
og unge. Dagleg leiar ved Engøyholmen, 
Ketil Thu, sa det slik i takketalen: - Det 
er  ikkje noko mål å lære dei unge å bli 
båtbyggjarar – men å lære dei at dei kan 
lære… Han hadde også sin vri på slag 
ordet ”ro i skolen” ved at det første alle 
elevar må lære, er å ro dei få metrane ut 
til holmen! 
 
Sjøhusa på Engøyholmen var truleg 
bygde omkring 1840 til sildesalting og 
sildeeksport. Dei har også vore nytta av 

firmaet Chr. Bjelland & Co til hummar-
mottak og eksport. Husa har den typiske 
stavangerske bindingsverkskonstruksjo-
nen, og er nå av dei få som har fasade di-
rekte til sjøen. Ved Engøyholmen er det 
også tatt vare på to store, karakteristiske 
nottørker – som minner om ei tid med 
fiske i stor målestokk på Island og andre 
fjerne farvatn.
 
Formålet med Norsk Kulturarvs 
ærespris er å fremme interessa for den 
norske kulturarven. Alle medlemmer av 
Norsk Kulturarv kan foreslå kandidater. 
Æresprisen kan gjevast til enkeltper-
sonar eller grupper, lag og organisasjo-
ner som har vist særskild evne og vilje 
til å yte aktiv innsats for å ta vare på, 
aktualisere, formidle eller gjera den nor-
ske kulturarven tilgjengeleg. Prisen er 
tidlegare tildelt Nasjonale Turistveger 
og Harald Grytten. 

"RO I 
SKOLEN"

Æresprisen til Engøyholmen. Frå v. fylkesordførar Tom Tvedt, dagl. leiar Ketil Thu, elev Daniel 
Ramsland, styreleiar Helge Schjelderup og Inger-Lise Skarstein frå Norsk Kulturarv

Engøyholmen Kystkultursenter Ketil Thu

